
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মা

ওদের সম্পত্তি বাচিয়ে রাখতে।···এই অন্যায়, এই অপমান, এই নোঙরামি···এই-ই চোখে আঙুল দিয়ে দেখিয়ে দেবে, আমরা যে সত্য নিয়ে লড়াই করছি তা’ কত বড়, কত গৌরবময়।

 বাইরে লোকের পায়ের শব্দ হ’ল। দু’জনে চমকে চাইলেন, পুলিস নয় তো!





সতেরো




 দোর খুলে ঢুকলো রাইবিন।

 রাইবিন সেই শহর ছেড়ে বেরুলো সত্য প্রচারে—আড্ডা গাড়লো গিয়ে এডিলজেভ ব’লে এক গ্রামে। যাবার সময় সে মেলাই গরম গরম বই ও ইস্তাহার নিয়ে গিয়েছিল, তাই দিয়ে সে সত্য প্রচার করতো। বইগুলোর বেশ চাহিদা ছিল। আরো বইয়ের দরকার বলে রাইবিন ইয়াফিম ব’লে এক ব্যবসায়ীর সঙ্গে শহরে এসেছে।

 পেভেল রাইবিনকে সাদরে অভ্যর্থনা করলো।

 রাইবিন সেই ক্রুদ্ধ বিদ্রোহীই আছে। কর্তাদের ওপর, বুর্জোয়াদের ওপর আজো সে তেমনি চটা। কথাপ্রসঙ্গে বললো, আমার বেশ সুবিধা আছে, নিষিদ্ধ বই ছড়াবো, আর পুলিস টের পেলে ধরবে ও অঞ্চলের দু’জন শিক্ষককে, আমায় সন্দেহ করতে পারবেনা।

 পেভেল ব’ললো, কিন্তু এটাতো উচিত নয়, রাইবিন।

 কোন্টা?

	        এই পাতাটি অন্য কোনো ভাষায় উপলব্ধ নয়।

